Penj aja Desa Pandan tidak akan diusir

KUALA LUMPUR: Dewan Ban-
daraya Kuala Lumpur (DBKL)
memberi jaminan penjaja ke-
cil di kawasan berdekatan Pang-
sapuri Anggerik E2, Desa Pan-
dan di sini tidak akan diusir,
susulan pelaksanaan projek pe-
lebaran jalan utama di kawasan
tersebut.

Ahli Parlimen Titiwangsa,
Datuk Seri Johari Abdul Ghani
berkata, DBKL akan melaksana-
kan penstrukturan semula gerai
penjaja secara tersusun dan sis-
tematik, selaras dengan pelan
pembangunan bandar tanpa
menjejaskan punca pendapatan
mereka.

“Penjaja tidak akan diha-
lau. Sebaliknya, mereka akan
dibantu mendapatkan lesen dan
disesuaikan dengan pelan pem-
bangunan yang lebih tersusun,
selamat dan mengikut peratu-
ran sedia ada.

“Imm penting supaya pem-
bangunan yang dirancang tidak
menindas golongan kecil seperti
penjaja yang turut menyumbang
kepada ekonomi tempatan,”
katanya selepas menghadiri

JOHARI Abdul Ghani bersama Dr. Zaliha Mustafa melakukan tinjauan selepas mesyuarat khas berkaitan
penjaja kecil di kawasan berdekatan Pangsapuri Anggerik E2, Desa Pandan, Kuala Lumpur.

mesyuarat khas bersama Men-
teri di Jabatan Perdana Menteri
(Wilayah Persekutuan), Datuk
Seri Dr. Zaliha Mustafa dan Da-
tuk Bandar Kuala Lumpur, Da-

tuk Seri Dr. Maimunah Mohd
Sharif, semalam.

Mesyuarat itu membincang-
kan isu penutupan jambatan
kecil di kawasan berkenaan dan

pelan pelebaran jalan, susu-
lan aduan berkaitan kesesakan
trafik serta keselamatan peng-
guna jalan raya.

Johari berkata, jambatan ke-

cil itu pada asalnya dibina untuk
kegunaan pejalan kaki dan mo-
tosikal, namun kerap dilalui lori
dan kenderaan berat sehingga
menyebabkan beberapa kema-
langan, termasuk yang meragut
nyawa.

“DBKL telah bersetuju me-
nutup sepenuhnya jambatan itu
dan melaksanakan pelebaran ja-
lan sebagai langkah jangka pan-
jang. Keselamatan penduduk
adalah keutamaan.

“Tetapi dalam melaksanakan
sebarang projek naik taraf, kita
tidak boleh abaikan penjaja.
Mereka juga sebahagian dari-
pada komuniti yang perlu dilin-
dungi,” katanya.

Katanya, semua agensi tekni-
kal termasuk Jabatan Pengairan
dan Saliran (JPS), DBKL dan pihak
berkaitan akan duduk semeja
bagi memuktamadkan pelan tin-
dakan secara menyeluruh.

“Kita tidak mahu pelaksanaan
yang tergantung. Saya mahu pe-
nyelesaian yang menyeluruh,
telus dan mengambil kira semua
pihak yang terlibat,” katanya.

Mesyuarat susulan dijangka
diadakan dalam masa terdekat
bagi merangka langkah pelak-
sanaan yang praktikal dan me--
nyeluruh.



